
  བམ་པོ་ ༢༩     ཨང་ ༣༣  སྒང་ཏོག་    དབྱིན་ཟླ་  ༩    ཆེ༹ས་  ༡༨    གཟའ་ པ་སངས    ལོ་༢༠༢༦          ཤོག་ལེབ་ ༡      

མངའ་སྡེ་ འབྲས་ལྗོངས་ཀྱི་ ཧེ་ལེན་ ལེཔ་ཅ་ གཞུང་ སྨན་ མཐོ་རིམ་ སློབ་གྲྭ་ སྒོ་ཕྱེ༹།མངའ་སྡེ་ འབྲས་ལྗོངས་ཀྱི་ ཧེ་ལེན་ ལེཔ་ཅ་ གཞུང་ སྨན་ མཐོ་རིམ་ སློབ་གྲྭ་ སྒོ་ཕྱེ༹།

སྒང་ཏོག་ དབྱིན་ཟླ་ ༩་ ཆེ༹ས་ 

༡༨ ཿ འབྲས་ལྗོངས་ གཞུང་གི་ 

འགོ་ དང་པོ་ ཧེ་ལེན་ ལེཔ་ཅ་ 

འབྲས་ལྗོངས་ གཞུང་གི་ སྨན་ 

མཐོ་རིམ་ སློབ་གྲྭའི་ ཤེས་

ཡོན་ སྒྲོགས་ཤད་ ཆེ༹ས་ ༡༨ 

གཇའ་ ཕུར་པོ་ ལས་ འགོ་ 

བཅུ༹ག་ཀོ་ སྦད། འདེམ་ རྒྱལ་

རབས་ གོ་སྐབས་ན་ འབྲས་

ལྗོངས་ཀྱི་ སྲིད་སྐྱོང་ སྐུ་

ཞབས་ ཨོམ་ པྲ༹ར་ ཀ༹ས་ མ་

ཐུར་ མཆོ༹ག་ སྐུ་མགྲོན་ གཅོ༹་

བོ་ ཁྲི་ན་ བཞུགས་པོ་ ཨིན་ནེ་ 

གལ་ཆེ༹་དྲགས་ སྐུ་མགྲོན་ ཁྲི་

ན་ གཅོ༹་ སྤྱིབློན་པོ་ སྐུ་ཞབས་ 

པྲེམ་སིང་ ཏ་མང་ བཞུགས་པོ་ 

གནང་པོ་ སྦད། ལན་ཐོབ་པོ་ 

དོན་བཞིན་ ལས་རིམ་ སྔོན་

ལས་ ཐེངས་ དང་པོ་ན་ སྲིད་ 

སྐྱོང་ མཆོ༹ག་ མ་ཐུར་ དང་ 

གཅོ༹་སྤྱི་ བློན་པོ་ གཉིས་ཀྱི་ 

གསར་དུ་ བཟོ་བའི་ ཧེ་ལེན་ 

ལེབ་ཅ་ འབྲས་ལྗོངས་ གཞུང་

གི་ སྨན་ མཐོ་རིམ་ སློབ་གྲའི་ 

ས་གནས་ཀྱི་ དཔྱད་ཞིབ་ 

གནང་བོ་ སྦད། དཔྱད་ཞིབ་ 

དང་ སྒོ་ཕྱེ༹་ གཅོ༹་བོ་ ལས་

རིམ་ རྒྱབ་ལས་ སྒང་ཏོག་གི་ 

མ་ནན་ ཀེན་དར་ན་ ལས་

རིམ་ གོ་སྒྲིགས་ རྐྱབས་པོ་ 

སྦད། ལས་རིམ་ན་ འགོ་ དང་

པོ་ སྨན་པོ་ སྦྱང་མཁན་ སློབ་

ཕྲུག་ཅུ༹་ལོ་ སྲིད་སྐྱོང་ མཆོ༹ག་ 

དང་ གཅོ༹་སྤྱི་ བློན་པོའི་ ཕྱག་

ལས་ (white coat) གནང་

ཤད་ཀྱི་ ལས་རིམ་ གོ་སྒྲིགས་ 

རྐྱབས་པོ་ སྦད།  ལས་རིམ་

ལོ་ བཟུང་འབྲེལ་ གནང་

བཞེས་ སྲིད་སྐྱོང་ མཆོག་གི་ 

གཞུང་ སྨན་ མཐོ་རིམ་ སློབ་

གྲྭ་ བཟོ་ཤད་ན་ རང་གི་ དོན་

ལོ་ དགའ་བའི་ གཏམ་ཅིག་ 

ཨིན་བོ་ གསུང་བོ་ སྦད། ཁོང་

གིས་ འདེམ་ གོ་སྐབས་ དོན་

ལོ་ འབྲས་ལྗོངས་ གཞུང་

ལོ་ བཀྲ་ཤིས་ བདེ་ལེགས་ 

གནང་བོ་ སྦད། འདེས་རང་ 

སྲིད་སྐྱོང་ མཆོག་གི་ འབྲས་

ལྗོངས་ གཞུང་གི་ སྨན་ མཐོ་

རིམ་ སློབ་གྲྭའི་ འདིའི་ སྒོ་ཕྱེ༹་ 

བློན་པོ་ སྐུ་ཞབས་ བསོད་ནམ་ བླ་མ་གྱིས་ སྲིད་སྐྱོང་ བློན་པོ་ སྐུ་ཞབས་ བསོད་ནམ་ བླ་མ་གྱིས་ སྲིད་སྐྱོང་ 
མཆོག་ལོ་ མཇལ་བོ།མཆོག་ལོ་ མཇལ་བོ།

སྒང་ཏོག་ དབྱིན་ཟླ་ ༩ ཚེས་
༡༥ཿའབྲས་ལྗོངས་ཀྱི་ མདའ་
ཚ་ ཚོགས་པོའི་ གཙོ་འཇི༹ན་ 
བློན་པོ་ སྐུ་ཞབས་ བསོད་
ནམ་ བླ་མ་གྱིས་ ཚོགས་པོའི་ 
དྲུང་ཡིག་ དང་ འཐུས་མི་ཙུ་ 
མཉམ་པོ་ ཆེ༹ས་༡༥ ཉིན་ཆེ༹་ 
འབྲས་ལྗོངས་ཀྱི་ སྲིད་སྐྱོང་ 
སྐུ་ཞབས་ ཨོམ་ པྲ༹ར་ཀ༹ས་ མ་
ཐུར་ མཆོག་ མཉམ་པོ་ མཇལ་
བོ་ གནང་བོ་ སྦད།མཇལ་བའི་ 
ལས་རིམ་ ཤོར་ན་ བློན་པོ་ སྐུ་
ཞབས་ བླ་མ་ དང་ ཚོགས་
པོ་ འཐུས་མི་ཙུ་ཀིས་ སྲིད་
སྐྱོང་ མཆོག་ལོ་ མགོ་ དང་
པོ་ གསེར་ པུས་པོ་ མདའ་

ཚ་ འགྲོན་བསྡུར་ ལོ་ ༢༠༢༦ 
ཡང་ལས་ནེ་ First Gover-

nor Archery Gold cup 

Tournament ༢༠༢༦ ཀི་ 
འཇུག་  རྩེདམ་ན་ ཐུགས་
འགན་ བཞེས་པོའི་ དོན་ལོ་ 
བདན་ཞུས་ ཕུལ་བོ་ གནང་བོ་ 
སྦད།སྲིད་སྐྱོང་ མཆོག་གིས་ 
ཡང་ འབྲས་ལྗོངས་ཀྱི་ མདའ་
ཚ་ ཚོགས་པོའི་ཀིས་ གནང་
བའི་ ལས་རིམ་ལོ་ དགའ་ཚུལ་ 
གནང་བོ་ མཉམ་པོ་ མངའ་སྡེ་ 
གོང་ན་ མདའ་ཚ་ དང་ འགྱུ་
ཆངས་ རྩེདམ་ཙུ་ལོ་ ཡར་
རྒྱས་ བཏང་ཤད་ན་ རང་གི་ 
རོགས་རམ་ གནང་བོ་ སྦད། 

འབྲས་ལྗོངས་ མངའ་སྡེ་ གྱོས་ཚོགས་ཁང་གི་ ཚོགས་གཙོ་ཀིས་ འབྲས་ལྗོངས་ མངའ་སྡེ་ གྱོས་ཚོགས་ཁང་གི་ ཚོགས་གཙོ་ཀིས་ 
རྒྱ་གར་གྱི་ སྐུ་ཆ༹བ་ གནང་བོ།རྒྱ་གར་གྱི་ སྐུ་ཆ༹བ་ གནང་བོ།

སྒང་ཏོག་ དབྱིན་ཟླ་ ༩ ཚེས་ 
༡༥ཿ འབྲས་ལྗོངས་ མངའ་སྡེ་ 
གྱོས་ཚོགས་ཁང་གི་ ཚོགས་
གཙོ་ སྐུ་ཞབས་དམིག་དམར་ 
ནོར་བུ་ ཤར་པོ་ཀིས་ (CPA) 
རྒྱ་གར་གྱི་ སྐུ་ཚབ་ བྱ༹ས་
སྟི་ Cape Town Inter-

national Convention 

Centre ན་ གོ་སྒྲིགས་ Par-

liament Role in Disas-

ter risk financing ན་ 
གྱོས་ཚོགས་གི་ ཐུགས་འགན་ 
ངོས་ན་ སྦྱང་བསྡར་ ལས་རིམ་
ན་ ཐུགས་འགན་ བཞེས་པོ་ 
གནང་བོ་ སྦད། སྦྱང་བསྡར་ 
ལས་རིམ་ན་ (CPA),སྐུ་ཚབ་
པོ་ཙུ་ལོ་ གྱོས་ཚོགས་ཀྱི་ རྐྱེན་

ངན་ བར་ཚད་ལོ་ ཟོན་སྐྱོར་ 
གྲ་སྒྲིགས་ དང་ གཞོན་ རྐྱེན་
ངན་ཙུའི་ ཁབ་ཏེ་ ཐུགས་
འགན་ ངོས་ན་ གཏམ་ཙུ་ 
འབྲེལ་བ་ གནང་བོ་ སྦད། 
འདེས་རང་ འབྲས་ལྗོངས་ 
མངའ་སྡེ་ གྱོས་ཚོགས་ཁང་གི་ 
སྐུ་གཞན་ཆོ༹གས་གཅོ༹་  ལྕམ་ 
རཇ་ ཀུམ་རི་ ཐ་པ་ཀིས་ ཡང་ 
ཀེབ་ ཏྲ་ཝན་ན་ གོ་སྒྲིགས་ 
གྱོས་ཚོགས་ཀྱི་ མ་འོངས་
པོའི་ རང་བཙན་ Common 

Wealth Woman Par-

liamentarians (CWP) 
སྦྱང་བསྡར་ ཚོགས་འདུ་ 
སྦྱང་བསྡར་ན་ ཐུགས་འགན་ 
བཞེས་པོ་ གནང་བོ་ སྦད། 

མངའ་སྡེ་ ནང་ཆ༹ད་ རྒྱལ་ཁབ་ ཨེན་ཇི་ནཻར་ ཉིན་ ལོ་༢༠༢༦ ལས་རིམ་ན་ ཐུགས་འཧགན་ བཞེས་པོ།མངའ་སྡེ་ ནང་ཆ༹ད་ རྒྱལ་ཁབ་ ཨེན་ཇི་ནཻར་ ཉིན་ ལོ་༢༠༢༦ ལས་རིམ་ན་ ཐུགས་འཧགན་ བཞེས་པོ།

སྒང་ཏོག་ དབྱིན་ཟླ་ ༩ ཚེས་ 
༡༥ ཿགཙོ་སྤྱི་ བློན་པོ་ སྐུ་ཞབས་ 
པྲེ༹མ་ སིང་ ཏ་མང་གིས་ ཚེས་ 
༡༥ ཉིན་ཚེ་ སྒང་ཏོག་ ཐག་ཉེ་ 
མ་ནན་    ཀེན་དར་ན་ གོ་

སྒྲིགས་ སྲུང་བརྩེ་ མངའ་སྡེ་ 
ནང་ཚད་ རྒྱལ་ཁབ་ ཨེན་ཇི་
ནཻར་ ཉིན་ ལོ་༢༠༢༦ ཀི་ ལས་
རིམ་ན་ སྐུ་མགྲོན་ གཙོ་བོ་ ཁྲི་
ནང་ བཞུགས་པོ་ གནང་བོ 

སྦད། ལས་རིམ་ནང་ བྱོན་

མཁན་ཙུ་ལོ་ བཟུང་འབྲེལ་ 

གནང་བཞེས་ གཙོ་སྤྱི་ བློན་

པོ་ཀིས་ ལས་རིམ་ གོ་སྐབས་

ན་ ཨེན་ཇི་ནཻར་ གཞུང་ཞབས་

བོ་ཙུའི་ བསྟོད་བསྔགས་ དང་ 

གུས་ཞབས་ གནང་བཞེས་ བྷ་

རཏ་ རཏ་ན་ སོར་ ཨེམ་ བི་

སེས་ བ་ར་ཡ་ ལོ་ དྲན་ཟང་ 

གནང་བོ་ སྦད། ལས་རིམ་ 

འདི་ ཁོང་གི་ འཁྲུངས་སྟེན་

ལོ་ གཞི་བཞགས་སྟི་ རྒྱལ་

ཁབ་ ཨེན་ཇི་ནཻར་ ཉིན་ ངོས་

ན་ སྲུང་བརྩེ་ བྱ༹ས་དོ་ ཨིན། 

ལས་རིམ་ན་ གཙོ་སྤྱི་ བློན་

པོ་ཀིས་ སོར་ ཨེམ་ བི་སེས་ 

བ་ར་ཡ་ ཀིས་ གནང་བའི་ 

ཐུགས་འགན་, བརྩུན་གྲུས་ 

སྒྲིགས་ཁྲིམས་ དང་ དུས་

ཚད་ཀྱི་ ཐོན་སྐྱིད་ ལག་ལེན་ 

ངོས་ན་ ཐུགས་ཤུགས་ གནང་

བོ་ སྦད།ལས་རིམ་ན་ མངའ་

སྡེ་ འབྲས་ལྗོངས་ཀྱི་ དོན་ལོ་ 

ཡར་རྒྱས་ ཐུགས་འགན་ ཆེ་

དྲགས་ གནང་མཁན་ གཞུང་

ཞབས་བོ་ལས་ གྲོལ་མཁན་ 
Engineers, Archi-

tect དང་ Contractor ཙུ་

ལོ་ བསྟོད་བསྔགས་ ཡང་ 

གནང་བོ་ སྦད།ལས་རིམ་

ན་ གཙོ་སྤྱི་ བློན་པོ་ མཉམ་

པོ་ བློན་པོ་ཙུ་ སློབ་སྟོན་བོ་

ཅུ༹་  ཁྲིམས་བློན་ འཐུས་མི་

ཙུ་ དང་ གཞན་ འཐུས་མི་ 

གལ་ཆེན་ཙུ་ ཡོད་པོ་ སྦད།

མངའ་སྡེ་ འབྲས་ལྗོངས་ཀྱི་ ཧེ་ལེན་ ལེཔ་ཅ་་་་་་་་་་མངའ་སྡེ་ འབྲས་ལྗོངས་ཀྱི་ ཧེ་ལེན་ ལེཔ་ཅ་་་་་་་་་་

གནང་བའི་ ནང་ རྒྱ་གར་ སྲིད་

བློན་ སྐུ་ཞབས་ ན་རན་དར་ 
མོ་དྷི་ མཆོག་ལོ་ཡང་ ཐུགས་
རྗེ་ཆེ་ ཕུལ་བོ་ སྦད།རང་
གི་ གསུང་ཤད་ན་ གཙོ་
སྤྱི་ བློན་པོ་ སྐུ་ཞབས་ པྲེ༹མ་ 
སིང་ ཏ་མང་གིས་ གསུང་བོ་ 
སྦད།འབྲས་ལྗོངས་ན་ སྨན་པོ་ 
ཤེས་ཡོན་གྱི་ ཤེས་ཡོན་ སྦྱང་
ཐོབ་པོའི་ གོ་སྐབས་ ཐོབ་པོའི་
ན་ རང་ལོ་ ལེབ་རང་ སེམས་ 
དགའ་དྲགས་ ཐོན་བོ་ གསུང་
བོ་ སྦད།ཁོང་གི་ ལོ་དུས་
ཅིག་ བོར་ཅུལ་ ནང་ལས་ 
མཐོ་རིམ་ སློབ་གྲྭའི་ སྒོ་ཕྱེ༹་ 
གནང་ བྱི༹ན་བའི་ན་ རྒྱ་གར་ 
སྲིད་བློན་ ན་རན་དར་ མོ་དྷི་ 
མཆོག་ལོ་ ཐུགས་རྗེ་ཆེ་ དང་ 
འཁྲུངས་སྐར་ ཤོར་ན་ ཁོང་
ལོ་ བཀྲ་ཤིས་ བདེ་ལེགས་ 

ཕུལ་བོ་ ཨིན།ཁོང་གི་ མངའ་

སྡེ་ གཞུང་གི་ འགོ་ དང་པོ་ 

སྨན་ མཐོ་རིམ་ སློབ་གྲྭ་ གཞི་ 

གཏིང་ཤད་ན་ རོགས་རམ་ 

དང་ ཐུགས་འགན་ གནང་

མཁན་ ཐམས་ཅད་ལོ་ ཐུགས་

རྗེ་ཆེ་ ཕུལ་བོ་ སྦད། ཁོང་གི་ 

འདི་ཡང་ གསུང་འདུག། ད་

འདི་ སློབ་ཕྲུག་ཙུ་ཀི་ རང་གི་ 

འབྲས་ལྗོངས་ན་ རང་སྡོད་

སྟི་ སྨན་པོ་ ཐོན་ཤད་ རེ་བ་ 

གཉིད་ལམ་ལོ་ གྲུབ་འབྲས་ 

ཐོན་ཚུགས་པའི་ གོ་སྐབས་ 

ཐོབ་སྡོད་ ཡོདཔོ་ ཨིན།།ལོ་ 

དུས་ཅིག་ མངའ་སྡེ་ཀྱི་ ཡངས་

སྡོམ་ ༡༡༠ སློབ་ཕྲུག་ཙུ་ཀྱི་ 
(MBBS) སྨན་པོའི་ སློབ་

སྦྱང་ སྦྱང་ཤད་ གོ་སྐབས་ 

ཐོབ་སྡོད་ ཡོད་པོ་ ཨིན།

གཅོ༹་སྤྱི་ བློན་པོ་ཀིས་ ལྕམ་ ཡུལ་སྒྲོན་ལ་ལོ་ བཀྲ་ཤིས་ གཅོ༹་སྤྱི་ བློན་པོ་ཀིས་ ལྕམ་ ཡུལ་སྒྲོན་ལ་ལོ་ བཀྲ་ཤིས་ 
བདེ་ལེགས་ གནང་བོ།བདེ་ལེགས་ གནང་བོ།

སྒང་ཏོག་ དབྱིན་ཟླ་ ༩ ཚེས་ 
༡༦ ཿ གཙོ་སྤྱི་ བློན་པོ་ སྐུ་
ཞབས་ པྲེ༹མ་ སིང་ ཏ་མང་
གི་ ཆེ༹ས་༡༦ ཉིན་ཆེ༹་ རང་གི་ 
གཞུང་ གཟིམ་ཤ་ མེན་ཏོག་ 
སྒང་ན་ ད་འོང་མཁན་ ཟླ་བ་ 
འདིའི་ ཚེས་ ༢༣ ལས་ ཟླ་
བ་ ཕ་མོའི་ ཚེས་ ༡༠ ཟང་ 
གོ་སྒྲིགས་ རྐྱབས་པོའི་ ཕི་ལི་
པིནས་ཀྱི་ ཅེ་བུ་ན་ (Miss 

Asia Pacific Interna-

tional Pageant) མགྲོན་
བསྡུར་ན་ རྒྱ་གར་གྱི་ སྐུ་ཚབ་ 
བྱ༹ས་མཁན་ ཤྲི༹་ བ་དམ་ སྡོད་
མཁན་ ལྕམ་ ཡུལ་སྒྲོན་ལ་ 

བྷུ་ཊི་ཡ་དང་ ཕམ་ཙུ་ མཉམ་

པོ་ འཕྱ༹ད་པོ་ གནང་བོ་ སྦད། 

ལྕམ་ ཡུལ་སྒྲོན་ལ་ཀི་ འདེམ་ 

མགྲོན་བསྡུར་ན་ རྒྱ་གར་གྱི་ 

སྐུ་ཚབ་ ནང་ལས་ འགན་

ལེན་བའི་ གཏམ་ གསན་སྡི་ 

ཐུགས་ དགའ་དྲགས་ བྱུང་

བོ་ གཙོ་སྤྱི་ བློན་པོ་ཀིས་ རང་

གི་  གཞུང་ གདང་དེབ་ན་ 

གསུང་བཞག་ ཡོད། གཙོ་སྤྱི་ 

བློན་པོ་ཀིས་ ཁོང་ལོ་ ད་འོང་

མཁན་ འགྲན་བསྡུར་གྱི་ གྲུབ་

འབྲས་ དོན་ལོ་ བཀྲ་ཤིས་ 

བདེ་ལེགས་ གནང་བོ་ སྦད།


